
Cyfarfod Fforwm Iechyd a Diogelwch
Cofnodion y cyfarfod gynhaliwyd ar ddydd Mawrt, 08 Mawrth 2011 am 1:30 o’r gloch.

	Presennol :
	Gwilym Elis Jones, Elan Davies, Derek Griffiths, Eirian Harris, Mathew Henshaw, Rhys Jones,
Siaron Jones, Eirian Wynne, Stephen Yates a Heddwen Vaughan Roberts

	Ymddiheuriadau :
	Dr Gwynne Jones


	
	
	
	Gweithredu

	1.
	
	FFORWM IECHYD A DIOGELWCH
Cynhaliwyd cyfarfod cyntaf o’r Fforwm Iechyd a Diogelwch. Nodwyd y bydd yn cyfarfod unwaith bob tymor.


	

	2.
	
	DIWEDDARIAD MAWRTH 2011
Polisi Iechyd a Diogelwch

Hysbyswyd bod copi o’r polisi wedi ei yrru i bob Swyddfa. Os oes angen copi arall mae ar gael gan HVR.
Swyddogion Cysylltiol Iechyd a Diogelwch

Derbyniwyd diweddariad am yr hyfforddiant mae’r Swyddogion Cysylltiol wedi ei dderbyn.
Asesiadau Risg

Nodwyd bod angen ail-ymweld ag holl Asesiadau Risg gan fod blwyddyn ers iddynt gael eu creu. Cytunwyd y dylai’r Asesiadau Risg fod ar gael i bawb yn y Fforwm.
Hyfforddiant Codi a Thrin i’r Ymgynghorwyr

Penderfynwyd y dylai HVR drefnu hyfforddiant yng nghyfarfod nesaf o’r Tîm Llawn.
Seminar Codi Ymwybyddiaeth

Pwysleisiwyd yr angen i adrodd am ddigwyddiadau ‘bron iawn’ a’u cofnodi yn y Llyfr Damweiniau.
Gweithredu
Bathodynnau Adnabod i Aelodau o Staff CYNNAL
Gwnaed cais i Ymgynghorwyr dderbyn bathodyn adnabod.

Asesiadau Gweithfannau'r rhai sy’n Gweithio Gartref
Nodwyd bod 3 Ymgynghorydd sydd yn cymryd rhan yn y peilot Gweithio o Gartref, wedi derbyn Asesiad Gweithfan. Mae un ar ôl sydd heb dderbyn asesiad.

Cysylltu gyda Staff mewn Argyfwng
Cyfeiriwyd at yr angen i gasglu manylion cyswllt perthynas agosaf staff fel eu bod gennym petai achos o argyfwng yn digwydd. Nodwyd bod angen cael mynediad ato ar frys petai amgylchiadau cyffelyb yn digwydd. Cynigiwyd y dylai Swyddogion Cymorth Cyntaf pob safle gadw copi o’r manylion.

	3.
	
	AWDIT YSWIRIANNAU CEIR / TRWYDDEDAU GYRRU

Esboniwyd yr angen i gynnal awdit yn flynyddol.

Datganwyd bod rhai staff yn pryderu bod CYNNAL yn cadw eu dogfennau yswiriant / trwydded cerbydau. Pwysleisiwyd bod angen cadw’r dogfennau fel tystiolaeth fod yr awdit wedi digwydd, a nodwyd bod y manylion yn cael eu cadw dan glo a'u bod yn cael eu dinistrio pan mae’r awdit flynyddol nesaf yn cael ei gynnal.

	

	4.
	
	ASESU GWEITHFANNAU CYFRIFIADUROL (DSE)

Nodwyd y rheolau sydd ynghylch gofynion cadair gwaith.. Datganwyd na fydd CYNNAL yn newid sedd aelod o staff oni bai eu bod yn cwyno am boen yn eu cefn neu yn datgan nad ydi’r gadair yn gyfforddus.
Datganwyd pryder am oleuadau ym Mhlas Llanwnda. Nodwyd nad oedd yr un o’r staff wedi cwyno bod y goleuadau yn eu poeni yn ystod eu hasesiad gweithfan, ond nodwyd taw'r hen fath o strip lighting sydd ar gael ym mhob swyddfa yno. Eglurwyd os ydyw’r goleuadau yn DS2/BS2 compliant neu os ydy’r gorchudd arno yn gywir - nid oes angen newid y goleuadau. Datgelwyd mai Cyngor Gwynedd sydd yn gyfrifol am y goleuadau yn yr adeilad. Penderfynwyd gofyn i RRJ ymweld â Phlas Llanwnda i archwilio’r goleuadau.

	5.
	
	ADBORTH

SWYDDFEYDD, PLAS LLANWNDA

Adroddwyd am gyfarfod i drafod trefniadau Rhagofalon Tân nôl ym mis Medi 2010. Pryderwyd nag oes llawer wedi ei wneud ers hynny gan fo Euros Jones oedd yn gyfrifol am y gwaith wedi cael swydd newydd. Cafwyd cyfarfod arall ym mis Rhagfyr 2010 rhwng Gail Warrington ac EJH -datganwyd yn y cyfarfod y buasai Gail yn darganfod pwy sydd wedi derbyn cyfrifoldebau Euros. Nodwyd bod EJH yn treialu drysau tân ym Mhlas Llanwnda’n rheolaidd.
Datganwyd pryder ynghylch staff sydd yn gweithio ar ben eu hunain ym Mhlas Llanwnda, unai yn gynnar yn y bore neu yn hwyr wedi oriau gwaith. Gofynnwyd a oes trefn ynghylch hyn? Nodwyd y dylid creu asesiad risg a chael sesiwn trafod syniadau er mwyn darganfod ffyrdd i’w reoli.
Penderfynwyd y dylid ymchwilio i brynu bwrdd “i mewn / allan”  o’r swyddfa. 
Gofynnwyd pwy sydd yn gyfrifol am y staff sydd wedi bod mewn cyfarfodydd ar y ffordd adref o’r cyfarfod? Nodwyd os ydynt yn teithio adref wrth eu gwaith y cyflogwr sydd yn gyfrifol yn ystod y siwrn, ond os ydynt yn trafaelio ar eu ffordd / o’i gwaith, yr unigolyn ei hunan sydd yn gyfrifol.
Codwyd y cwestiwn – Ydy’r cwmni fod i gael gwybod os ydy eu staff wedi cyrraedd adref yn saff os ydynt allan o’r swyddfa trwy’r diwrnod? Penderfynwyd y dylid EJH ofyn i Gail Warrington am arweiniad.

Holwyd os oes system ar gyfer cael gwybod pwy sydd i mewn/allan o’r adeilad os oes tân. Awgrymwyd y dylid cael fire marshalls, ond penderfynwyd nad yw’n deg rhoi cyfrifoldeb felly ar unigolion.

Datganwyd bod rhai Ymgynghorwyr yn gweithio o gartref yn achlysurol - er nad ydynt wedi eu cynnwys ar y Peilot Gweithio Gartref. Nodwyd ei bod yn amhosib i EJH asesu eu gweithfan gan nad ydynt byth yn y swyddfa. Penderfynwyd y dylid creu Asesiad Risg sy’n datgan pwy sy’n cael blaenoriaeth ar ran asesiad gweithfan. Mynegwyd na fydd bai ar EJH petai unigolyn sydd gyda desg ym Mhlas Llanwnda ond sy’n dewis gweithio o gartref yn cwyno am boen cefn.
Nodwyd bod EJH wedi hysbysu Cyngor Gwynedd bod llawr y dderbynfa yn codi ac yn achosi lympiau yn ogystal â rhai teils yn y carpedi yn rhydd. Daethpwyd i gasgliad y dylai EJH yrru cais mewn e-bost at trwsio@gwynedd.gov.uk
UNED DECHNOLEG, LLANGEFNI

Nodwyd bod SY yn gwirio gwifrau/ceblau a chadeiriau’r staff unwaith y mis.
Hysbyswyd bod y mwyafrif o Asbestos yn yr adeilad wedi ei symud a bod SY a Gwenda Roberts wedi cael cwrs am Asbestos.
Datganwyd bod SY yn ffonio’r swyddfa yn rheolaidd os ydyw yn gwybod bod un o’r staff gweinyddol yn gweithio ar ben eu hunain.
Nodwyd bod Cyngor Môn yn gyfrifol ac am greu Asesiad Tân ar yr adeilad (mae asesiad wedi ei gynnal).

Rhannwyd mai’r unig faterion sydd yn pryderu SY ydy :
· Cadeiriau Gwenda Roberts a Debbie Jones,

· Yr angen i gael system Air Conditioning yn yr adeilad a

· Diogelwch staff yn yr adeilad cyn oriau gweithio yn y boreau ac ar derfyn dydd wrth iddi nosi.

UNED DECHNOLEG, MAESINCLA

Adroddwyd bod Maesincla wedi gweithredu llawer ar yr Asesiadau Risg.
Datganwyd bod nifer fawr o staff Maesincla yn gweithio oddiar y safle.

Nodwyd yr angen i dechnegwyr dderbyn cyfarwyddiadau yn cynnig mesurau diogelwch ynghylch gweithio o amgylch plant e.e. wrth newid taflunydd ar y nenfwd mewn dosbarthiadau.
YMGYNGHORWYR

Nodwyd yr angen i atgoffa’r ymgynghorwyr a staff am y Llyfr Damweiniau a ble mae’n cael ei gadw ym mhob adeilad.

Datganwyd yr angen i gynnal Asesiad Risg ar yr ymgynghorwyr sy’n ymweld ag ysgolion. Penderfynwyd y dylid cynnal Asesiad Risg ar :
· Ymgynghorwyr yn cynnal hyfforddiant mewn ysgolion,

· Diogelwch personol mewn ysgol,

a dylid ei godi mewn cyfarfodydd Tîm.

Holwyd am ymateb ynghylch y Peilot Gweithio o Gartref. Datganwyd y buasai’n ddelfrydol derbyn adborth gan y 4. Nodwyd y posibilrwydd i ymestyn y peilot i eraill gael cymryd rhan. Hysbyswyd nad oedd y system ffôn yn gweithio yn gywir ar liniadur y rhai oedd yn gweithio gartref. Adroddwyd bod derbyn yr iPhones newydd wedi gwneud gwahaniaeth mawr.

	6.
	
	HYFFORDDIANT IECHYD A DIOGELWCH

Cytunwyd y dylai HVR ail-drefnu cynnal sesiwn codi ymwybyddiaeth o’r technegau cywir i godi pwysau i’r Ymgynghorwyr ar gyfer cyfarfod nesaf o’r Tîm Llawn.
Datganwyd diddordeb gan dechnegwyr CYNNAL i dderbyn cwrs undydd ar Cymorth Cyntaf. Penderfynwyd y dylai HVR ymchwilio i mewn i’r posibilrwydd o drefnu’r hyfforddiant.

Nodwyd y buasai hyfforddiant mewn ymladd tân / adnabod y math o ddiffoddwr tân yn fuddiol iawn. Penderfynwyd y dylid cysylltu â Gail Warrington / Gwasanaeth Tân i holi os oes y fath hyfforddiant yn ogystal â chysylltu gyda Chyngor Môn a Gwynedd i ofyn a oes ganddynt ganllawiau/arweiniad i staff ynghylch ymladd tân.
Nodwyd bod DWG wedi archebu offer tân i faniau gwaith CYNNAL. Hysbyswyd ei bod yn ofynnol iddynt gael offer tan a phecyn cymorth cyntaf.

	7.
	
	RHEOLI STRAEN YN Y GWEITHLE

Cafwyd cyflwyniad PowerPoint gan GEJ.

Nodwyd bod y polisi wedi ei rannu â ED a’r undeb ASPECT. Datganwyd bod yr undeb yn hapus gyda’r cynnwys.

Hysbyswyd efallai y buasai’n syniad i Arweinydd pob Adran dderbyn hyfforddiant i adnabod arwyddion bod unigolyn yn dioddef â straen. Nodwyd bod angen llinell arweiniol ar gyfer yr Ymgynghorwyr ar sut y gallant helpu eu hunain i leihau a rheoli straen.
Adroddwyd y bydd CYNNAL yn dechrau ar y broses o Werthuso / Adolygu Perfformiad staff ac y gall hyn fod yn gymorth i leihau straen. Nodwyd yr angen i rannu’r ddogfen gyda Phlas Llanwnda a Llangefni.

Grid Carfannau Staff / Achosion Straen

Datganwyd yr angen i gynnwys yr Ymgynghorwyr sydd ar y cynllun Peilot Gweithio o Gartref yn y grid.
Grid Carfannau Staff / Achosion Straen a Grid Dulliau i Reoli a Lleihau Straen
Daethpwyd i gasgliad y dylid ail strwythuro’r gridiau fel y gall staff y cwmni eu llenwi (yn anhysbys os dymunir). Penderfynir y dylid bod yn anffurfiol i ddechrau ac y dylai’r Cyd-gysylltwyr Iechyd a Diogelwch gymryd y cyfrifoldeb o weithredu hyn.

Prif Swyddfa :  
  Cwmni CYNNAL · Plas Llanwnda · Stryd y Castell · CAERNARFON · Gwynedd · LL55 1SH
Canolfan Dechnoleg : 
  Cwmni CYNNAL · Canolfan Dechnoleg · Maesincla · CAERNARFON · Gwynedd · LL55 1RS


